AGINDUA, 2026ko XXXXXko XXkoa, hezkuntzako sailburuarena,  eskumena duen sailaren titulartasuneko unibertsitatez kanpoko ikastetxe publikoetako zuzendaritza-taldeen ebaluazio-prozesua arautzen duena.
Hezkuntzari buruzko maiatzaren 3ko 2/2006 Lege Organikoak 139. artikuluko 3. atalean eta abenduaren 29ko 3/2020 Legeak —lehenengoari ezarritako aldaketekin— xedatzen dute unibertsitatez kanpoko ikastetxe publikoetako zuzendarien ebaluazioa egin behar dela, izendatuak izan diren, agintaldiaren amaieran.
Xedapen bera jasotzen du abenduaren 21eko 17/2023 Hezkuntza Legearen 80. artikuluak, non hezkuntza-ebaluazioko prozesuen esparruan zuzendaritza-eginkizunaren ebaluazioa arautzen den. Araudi horiek, otsailaren 28ko 29/2023 Dekretuaren bidez, zuzendaritza-eginkizunak ebaluatzeko oinarrizko printzipioak garatzen dituzte. Agindu honen helburua da Dekretu horretan jasotako zuzendaritza-eginkizunen ebaluazio-prozesua arautzea.
Araudi horien arabera, zuzendaritzaren jarduna ikastetxeen funtzionamendua eta aldaketa-kudeaketa hobetzeko funtsezko faktoreetako bat dela azpimarratzen da. Funtzio hori ebaluatzeak ikastetxeen eraginkortasuna indartzeko eta etengabeko hobekuntzaren kultura sustatzeko aukera ematen du.
Ikastetxeetako zuzendaritzek eginkizun nagusia dute ikaskuntza-prozesuen kalitatea hobetzeko, komunitatearen kohesioa bultzatzeko eta hezkuntza-berrikuntzak sustatzeko. XXI. mendeko hezkuntzak eskatzen dituen lidergo-eredu berriak kontuan hartuta, zuzendaritzen ebaluazio-sistemak eraginkortasuna, gardentasuna eta etengabeko hobekuntza bermatu behar ditu. Zuzendaritzak hezkuntza-komunitateko kideak motibatuko ditu adostutako helburuak lortzeko, eta helburu horiek zuzenean lotuta egon behar dute ikasleen hezkuntza-prozesuaren arrakastarekin eta eremu pertsonalaren garapenarekin.
Zuzendaritza-eginkizunen ebaluazioaren xedea bi alderdi hauen arabera definitzen da: zuzendaritzaren jarduna eta garapen profesionala hobetzen laguntzea eta zuzendaritza-kargua betetzeko konpetentzia egiaztatzea. Hori horrela, zuzendaritza-eginkizunen ebaluazioak ikuspegi banaezin bikoitza izango du: alde batetik, ebaluazio formatiboa, agintaldiko ikasturte bakoitzeko, eta, bestetik, ebaluazio egiaztatzailea, agintaldia amaitzean.

Hezkuntzaren xede nagusia ikasle guztien arrakasta bermatzea da. Hori lortzeko, zuzendaritzak lidergo pedagogikoa eta bizikidetza positiboa izan behar ditu oinarri, hau da, ikasleen garapen integrala eta ikas-irakaskuntza prozesuen kalitatea lideratzea. Horretarako, zuzendaritza-taldeek ikastetxearen etengabeko hobekuntza-prozesuak eta ebaluazioaren kultura sustatu beharko dituzte.
Otsailaren 28ko 29/2023 Dekretuaren 17. artikuluak zehazten du zuzendaritza-eginkizunen ebaluazioa zuzendaritza-funtzioaren eta -konpetentzien garapena aztertzeko bideratuko dela. Agindu honetan marko konpetentziala zehazten da eta konpententzia bakoitza definitzen da. Marko honek izaera integrala du eta zuzendaritza-taldekideei zuzendutako esku-hartze guztien oinarri izango da.
Horrenbestez, eta eman dizkidaten eskumenak erabiliz, honako hau 


XEDATZEN DUT: 

1.artikulua. – Xedea
Agindu honen xedea da Hezkuntza Sailaren mendeko unibertsitatez kanpoko ikastetxeetako zuzendaritza-eginkizunen ebaluazio-prozedura arautzea.

2.artikulua. – Aplikazio eremua

Agindu hau Euskal Autonomia Erkidegoko ikastetxe publikoetako zuzendaritza guztien ebaluazio-prozesuetan aplikatuko da, baldin eta otsailaren 28ko 29/2023ko Dekretuan xedatutako aukeraketa prozesua gauzatu ostean kargua lau urtez betetzeko izendatuak izan badira.

3. artikulua. – Ebaluazioaren helburuak 
1.- Zuzendaritza-jardunean eta garapen profesionalean hobetzen laguntzea eta konpetentzien garapen-mailak egiaztatzea.

2.- Hezkuntza-kalitatean eragiteko lidergo pedagogikoa eta ebaluazioaren kultura bultzatzea. 

3.- Zuzendaritza Proiektuaren helburuak agintaldian zehar hobekuntzara bideratzea.  

4.-Zuzendaritza-taldeen konpetentzien eta lidergo-estilo berrien garapena ahalbidetzea.  

5.- Zuzendaritza Proiektuan zehaztutako helburuak lortzen laguntzea.

6.- Zuzendariaren eta agintaldi osoan parte-hartu duten ikasketaburuaren eta idazkariaren ebaluazioa egitea. 

7.- Balorazio positiboa lortzen duten zuzendariei agintaldia berritzeko aukera ematea.

8.- Balorazio positiboa jaso duten zuzendari, ikasketaburu eta idazkariaren aintzatespena zehaztea.

4.artikulua.- Konpetentzietan oinarritutako ebaluazioa.  
1.- Zuzendaritza-funtzioaren ebaluazioaren oinarria marko-konpetentziala izango da. Marko honek zuzendaritza-kideek bere eginkizunak eraginkortasunez betetzeko beharrezko konpetentziak modu global eta integratuan zehazten ditu. Marko konpetentziala agindu honen I. eranskinean jasotzen da.

2.- Konpetentziek Zuzendaritza Proiektuetan xedatutako helburuak urtez-urte zenbateraino garatzen diren aztertzeko oinarria izango dira. 

3.- Zuzendaritza Proiektuaren helburuen jarraipena egingo da lorpen adierazleen bidez. Jarraipen hori PDCA edo Deming zikloaren ezarpena aztertuz egingo da, hau da, helburuen planifikazioa, gauzatzea, ebaluazioa eta doikuntza prozesua. 

4.- Ebaluazioaren  egitura taxonomikoa honako elementuez osatzen da: 
· Hamar konpetentzia.
· Konpetentzia bakoitzaren deskriptore konpetentzialak.
· Lau garapen-maila.
· Lorpen adierazleak.
· Informazio iturriak eta ebidentziak.

5.- Definitutako hamar konpetentzietatik lau konpetentzia gako gisa lehenetsiko dira, zuzendaritza-lanaren ikuspegi estrategikoan eta hezkuntza-sistemaren helburu nagusietan duten eraginagatik: K3 Lidergo pedagogikoa, K4 Lidergo partekatua, K5 Ikasle guztien arrakasta eta K7 Elkarbizitza positiboa. 

6.-Konpetentzien garapen-mailak, konpetentzia bakoitzaren uneko egoera deskribatzen dute. Garapen progresiboaren adierazle dira: eskasa, nahikoa, finkatua eta aurreratua. II.eranskinean maila bakoitzaren definizio zehatza jasotzen da. 

7.- Lorpen-adierazleek konpetentzien garapenaren aurrerapena neurtzeko eta ebaluatzeko erabiliko dira eta Zuzendaritza Proiektuan zehaztutako helburuak norabide egokian aurrera doazen adierazle izango dira.  

8.- Informazio-iturriak eta ebidentziak objetibotasuna bermatzeko orientazio gisa erabiliko dira eta ikastetxeetan egingo diren jardueretan bilduko dira. 

5. artikulua.– Zuzendaritza-eginkizunaren ebaluazioa
1-Zuzendaritza-eginkizunaren ebaluazioak bi ikuspegi izango ditu: formatiboa eta egiaztatzailea. 
1.1.-Ebaluazio formatiboa: taldeko kideen jardunaren ebaluazioa jarraitua eta sistematikoa da eta urterik urte erabiliko diren tresnek zein jarduerek orientazio- eta laguntza-funtzioa beteko dute. Ebaluazio honek lorpenak eta hobekuntza-eremuak identifikatzen laguntzeaz gain autorregulazioa sustatzen du. Prozesua Hezkuntza Ikuskaritzaren eta beste eragile batzuen ekarpenekin osatuko da.
1.2.- Ebaluazio egiaztatzailea: agintaldiren azken ebaluazioan egiaztatzea gauzatuko da, eta, horretarako, urtez-urte bildutako datuek balio-iritzi arrazoitua ematea ahalbidetuko dute eta, ondorioz, ebaluazioa positiboa edo negatiboa izango da. Amaierako ebaluazioa positiboa den kasuetan zuzendariek, ikasketaburuek eta idazkariek aintzatespen pertsonala eta profesionala jasoko dute.    
2.-Zuzendaritza-eginkizunaren ebaluazioaren oinarri nagusia Zuzendaritza Proiektua izango da. Proiektuan zehaztutako helburuek zein lorpen adierazleek lotura izango dute ebaluatuko diren konpetentziekin. Zuzendaritza Proiektuaren helburu, adierazle eta konpetentzien arteko jarraipena egiteko tresna aginte-koadroa izango da, III. eranskinean zehaztuta.
3-Agindu honen IV.eranskinean ebaluazioaren prozesuaren jarduerak zehazten dira. 
6. artikulua.– Ebaluazioaren ezaugarriak
1.- Hezkuntza Ikuskaria izango da ebaluazio prozesuaren arduraduna.  
2.- Ebaluazio formatiboa gauzatzeko ezinbestekoa izango da ebaluazio-prozesuan parte-hartu duten eragile ezberdinen ekarpenak kontuan hartzea. Informazio-jasoketa honetan parte hartuko dute, besteak beste, zuzendari-mentoreak, kanpo kontrasteko kideak, eskola komunitateko kideak eta ebaluatua den zuzendaritza taldeak. 
3- Ebaluatuko diren zuzendaritzek aldez aurretik ezagutuko dituzte erabiliko diren tresnak eta metodologia:
a) Autoebaluazioa eta koebaluazioa: zuzendaritza-taldekideek beraien burua ebaluatzeaz gain taldeko kideen arteko ebaluazioa ahalbidetuko dute, ebaluazio prozesuaren protagonista bihurtuz. 
b) Mentorizazioa: zuzendaritzen arteko ikaskuntza sustatuko da agintaldiaren lehenengo urtean eta marko-konpetentzialaren gaineko prozesu planifikatua da. Mentorea karguan esperientzia duen zuzendaria izango da, ahal dela, agintaldiren baten ebaluazio positiboa duena. 
c) Kanpo-kontrastea: Hezkuntza saileko bi kidek osatuko dute kanpo-kontraste taldea. Kide hauek kanpo begirada batetik ebaluazioari informazioa erantsiko diote, praktika onak,  hobetzeko proposamenak eta indarguneak, zehaztuz. 
d) Hezkuntza komunitatearen iritzi-jasoketa: hezkuntza ikuskariak ikastetxeko hezkuntza komunitatearen iritzia jasoko du eta ebaluazio-prozesuan integratuko du, besteak beste, inkesta, galdetegi edota elkarrizketen bidez. 
e) Metaebaluazioa: ebaluazio-prozesua etengabe berrikusi eta egiaztatuko da dagozkion doikuntzak egiteko.

7.artikulua.– Ebaluazio egiaztatzailea
1.- Merezimendu lehiaketan parte-hartu duten zuzendaritza-taldeen agintaldiko azken urtean hezkuntza ikuskariak amaierako txostena egingo du. 

2.-Agintaldia amaitzean konpetentzia bakoitzaren garapen-maila egiaztatuko da. Ebaluazio positiboa lortzeko konpetentzien garapen-maila honakoa izan behar da:
  
a) Lehenengo aldiaren amaieran, hau da, lehenengo urtetik laugarren urtera, garapen finkatua lortu behar dute konpetentzia gakoetan (K3_Lidergo pedagogikoa, K4_Lidergo partekatua, K5_Ikasle guztien arrakasta eta K7_Elkarbizitza positiboa), eta, garapen nahikoa gainontzeko konpetentzietan (K1_Lidergo estrategikoa, K2_Eraldaketarako antolaketa, K6_Printzipio etikoak, K8_Elkarrekin ikasten duen komunitatea, K9_Parte-hartze demokratikoa eta K10_ Kanpo harremanak).  
b) Bigarren aldiaren amaieran, hau da, bostgarren urtetik zortzigarrenera, ikastetxeko zuzendaritza taldeek konpetentzia guztietan, gutxienez, garapen finkatua lortu behar dute. 
c) Hirugarren alditik gora, hau da, bederatzigarren urtetik aurrera, konpetentzia gakoetan garapen aurreratua lortu behar dute eta gainontzeko guztietan gutxienez garapen finkatu-aurreratua. 
V. eranskinean ebaluazio egiaztatzailea zehazten da

3.- Ebaluazioaren azken haztapena  
Ebaluazio-egiaztatzailearen azken txostenean konpetentzia bakoitzaren garapen-maila eta emaitzen haztapena jasoko dira. VI.eranskinean zehazten da. 
4.- Hezkuntza ikuskariak azken txostena hezkuntzako lurralde-ordezkariari bidaliko dio dagokion ebazpena egiteko, zuzendaria, ikasketaburua eta idazkaria GAI ala EZ GAI diren adieraziz. Kide bat EZ GAI izanez gero, erabakiaren arrazoiak argi eta zehatz azaldu beharko dira.   
5.- Interesdunek, EZ GAI ebazpenaren aurka, gora jotzeko helegitea aurkez dezakete hezkuntzako sailburuordearen aurrean, hilabeteko epean, jakinarazpena jaso eta hurrengo egunetik hasita.  
8. artikulua.– Ebaluazio prozesua etetea 
1.- Ebaluazio-prozesua eten egingo da ondorengo kasuetan:
-  Zuzendariak, ikasturte batean edo gehiagotan, Zuzendaritza Proiektua aurrera eramateko ezintasuna badu.
-  Hezkuntza ikuskariak berariazko kontrako txosten arrazoitua egiten duenean.  
Kasu hauetan, hezkuntza ikuskariak dagokion hezkuntza lurralde ordezkariari egoeraren berri emateko txostena helaraziko dio dagokion erabakia har dezan. 

2- Zuzendariak arrazoitutako ukoa aurkeztu eta hezkuntza lurralde ordezkariak onartzen dionean. Kasu horietan, lurralde ordezkariak idatziz erantzungo dio eta hezkuntza ikuskaritzari jakinaraziko dio

9. artikulua. Zuzendaritzen arteko trantsizioak 

Ikastetxeetako zuzendaritzen arteko trantsizioak zaintzeko eta ikastetxearen lidergo pedagogikoaren jarraipena errazteko, ikastetxe bakoitzak bere Antolaketa eta Jarduera Araudia (AJA) dokumentuan trantsizio-prozesua nola gauzatuko den zehaztuko du.  Eta dagokion ikasturtean Ikastetxeko Urteko Planean (IUPan) zuzendaritzen arteko trantsizioaren urratsak eta jarduerak jasoko dira.

10. artikulua.– Izendapena berritzeko eskaera.  
1.– Zuzendariak lau urteko beste agintaldi baterako izendapena berritu dezake baldin eta aurreko agintaldian ebaluazio positiboa izan badu. Eskaera dagokion Hezkuntzako lurralde-ordezkariari idazki bidez aurkeztuko dio agintaldia bukatzen duen ikasturteko lehenengo hiruhilekoan. Eta, ikasturtea bukatu aurretik, Zuzendaritza Proiektuaren gaurkotuko du. 

2- Zuzendariak agintaldia bukatu eta kargua utzi nahi badu, dagokion lurralde-ordezkariari jakinarazi behar dio ikasturteko lehenengo hiruhilekoan. Gainera, Zuzendaritza Proiektuaren memoria burutuko du ikasturteko hirugarren hiruhilekoa bukatu aurretik.  

3.– Hezkuntza ikuskariak egindako txostenean ebaluazio negatiboa duten zuzendariek ezin izango dute agintaldia berritu eta horren kontra interesdunek gora jotzeko helegitea aurkez dezakete, hilabeteko epean, Hezkuntzako sailburuordearen aurrean. Eskaerak modu digitalean aurkeztuko dira, horretarako egokitutako plataforma digitalaren bidez.

11. artikulua.– Ebaluazio positiboaren ondorioak. 

1.– Zuzendaritza-taldeko kideen jardunaren ebaluazio positiboa irakaskuntza- eta lanbide-meritu bat da. Ebaluatutako zuzendariaren, ikasketaburuaren eta idazkariaren postuetan emandako urteen balioa bikoiztu egingo da hurrengo prozesuetan:  

a) Irakaskuntzako funtzio publikoan edo hezkuntza-administrazioan lanpostuak betetzea. 
b) Beste irakaskuntza-kidego baterako sarbidea.

2.–Zuzendaritza-eginkizunaren jarduna amaitzen denean eta ebaluazio positiboa lortzen duten zuzendariei, berariazko ordainsari-osagarriaren zati bat finkatuko zaie 29/2023 dekretuaren 22. artikuluan xedatutakoaren arabera. Hezkuntza saileko langileriaren atalak publikatzen duen deialdian zehaztuko da prozedura.

3.– Bigarren agintaldia amaitzean edo ondorengo agintaldietan ebaluazio positiboa lortu duten zuzendariek urtebeteko irakaskuntza-kargarik gabeko baimena eskatu ahal izango dute. Baimen-eskaera izendatutako agintaldia amaitu eta hurrengo ikasturterako egin ahal izango da. Zuzendariak, ebaluazio positiboa jaso ondorengo bost lanegunen barruan, Langile Sailari eskaera aurkeztu beharko dio sail horrek ezarritako prozeduraren arabera. Eskaerarekin batera, irakaskuntza-kargarik gabeko urte horretarako proiektu bat aurkeztu beharko du, eta proiektu horrek Berrikuntzako zuzendaritzak ezarritako baldintzen araberako balorazio positiboa jaso beharko du. Proiektu horretan, baimena izango duen ikasturtean egingo dituen jarduerak zehaztu beharko ditu, zuzendaritza-, lidergo-, ikas-irakaskuntzaren esparruekin lotuta. Lan proiektuan ikasturte osoko asteko plangintzan zehaztuko du eta jarduera horien artean gutxienez hauek egongo dira:
· Berariazko formazioetan parte hartzea.
· Norbere ikastetxeko zuzendaritza-taldeari trantsizioan laguntza ematea.
· Zuzendaritzen mentorizazio-lanak egitea eta kontraste-taldeetan parte hartzea.
· Irakasleen mentorizazio lanak egitea

4.– Behin betiko destinoa duen zuzendariak, bigarren edo hurrengo agintaldia amaitzean ebaluazio positiboa jasoz gero, lehentasuna izango du, behin bakarrik, Euskadiko lekualdatze lehiaketan. Aukera hori agintaldia amaitu eta hurrengo bi deialditan izango du.








I. ERANSKINA: Zuzendaritza Funtzioaren ebaluazioaren marko konpetentziala
Konpetentziak, definizioak eta deskriptore konpetentzialak: 
K1_Planifikazio estrategikoa. Plangintza estrategikoa. Ikastetxearen kulturatik abiatuta, epe-ertaineko helburuak eskola-komunitatearekin zehaztu eta adostutako estrategia hedatu, gainbegiratu eta ebaluatu.  
K1.1 Hezkuntza komunitatearen eta gainontzeko eragileen beharrak, iritziak eta itxaropenak jaso eta analizatu. 
K1.2 Ikastetxeko indarguneak eta hobekuntzarako esparruak identifikatu, testuingurua, hezkuntza-sistemaren ildo estrategikoak eta hezkuntza-araudia kontuan hartuta. 
K1.3 Hezkuntza komunitatearen parte hartzearekin epe-ertaineko helburuak adostu eta zehaztu. 
K1.4 Zehaztutako helburuak hedatu, komunikatu, berrikusi eta eguneratu. 

K2_Eraldaketarako antolaketa. Ikastetxea antolatzeko berrikuntza eta ikerkuntzatik abiatuta eredu eraginkorra zehaztu eta inklusio eta ekitatearen printzipioetan oinarritu.  
K2.1. Ikasleen ikaskuntzak hobetzeko berrikuntza-aukerak identifikatu eta helburuak zehaztu, eta, ikerketa-esparru pedagogiko propioa sortu. 
K2.2. Ikaslea erdigunean izango duen antolaketa-eredu inklusiboa definitu. 
K2.3. Agertoki, aldaketa eta behar berrien aurrean malgua den antolaketa-egitura zehaztu. 
K2.4 Baliabideen, denboraren eta espazioen antolaketa eta esleipenerako irizpideak adostu, publiko egin eta horren arabera jokatu. 
K2.5 Lankidetza, talde-lana, praktikei buruzko hausnarketa eta lanerako espazioak eta mekanismo egokiak finkatu. 

K3_ Lidergo pedagogikoa (gakoa). Baldintzak sortu ikastetxeak ikasle bakoitzari ahalik eta hezkuntza-erantzunik onena eman diezaion, eragile hezitzaileen esku-hartzearen bidez.  
K3.1 Ebidentzietan oinarritutako praktikatik abiatuta ikas-prozesuen planifikazioa, hedapena, ebaluazioa eta egokitzapena lideratu. 
K3.2 Ikasleen konpetentzien garapenaren jarraipena egiteko ebaluazio-hezitzailea sustatu. 
K3.3 Curriculumaren ikuspegi pedagogiko bateratua hedatu. 
K3.4 Hezkuntza prozesuetan familien inplikazioa bilatu. 
K3.5 Hezkuntza Proiektutik eratorritako ikastetxeko ardatzak (berdintasuna, hizkuntza, jasangarritasuna…) ikas-prozesuetan integratu. 

K4_ Lidergo partekatua (gakoa).. Elkarlanean ikastetxeko komunitateko kideen arteko elkarlana eta ardurak banatu inplikazioa eta pertenentzia sentimendua sustatuz.  
K4.1 Pertsonak ezagutu euren talentuaren eta gaitasunen arabera erantzukizunak banatu. 
K4.2 Pertsonak errekonozitu, inspiratu eta motibatu. 
K4.3 Pertenentzia eta inplikazio sentimendua garatzeko komunitateko kideen artean konfiantzazko harremanak ahalbidetu. 
K4.4 Hezkuntza-komunitateko pertsonen ezagutzaren transmisioa bermatu. 
K5_ Ikasle guztien arrakasta (gakoa).  Inklusioa, ekitatea eta justizia-sozialerako hezkuntza lidergoa garatu, ikasle guztien arrakasta bermatuko duten baldintzak bultzatuz.  

K5.1 Ikasleekiko espektatiba handiak oinarri, ikasle bakoitzari hezkuntza-erantzun egokiena emango zaiola bermatzeko neurriak sustatu. 
K5.2 Aniztasunari erantzuteko eta desberdintasunak orekatzeko,  inklusioaren printzipioak egunerokotasunean kontuan hartzen direla egiaztatu. 
K5.3 Irakasle guztiek eta une oro ikasleen orientazioa eta tutoretza egiten dutela oinarritu.

K6_ Printzipio etikoak. Eredugarritasunez eta gardentasunez, arau etikoak kontuan hartuta, hezkuntza komunitatearen ongizatea bermatu.  
K6.1 Ikastetxeko kode etikoa zehaztu, garatu eta hedatu eta horren arabera hezkuntza-komunitatearen ongizatea bilatu. 
K6.2 Eredugarritasunez jokatu. 
K6.3 Harremanetan inbertitu, bide berriak bilatu eta gogoeta egin. 
K6.4 Pentsamendu kritikoz jokatu, informazioa modu objektiboan eta hausnartuan aztertu eta erabaki informatuak hartu. 

K7_ Elkarbizitza positiboa (gakoa).. Ikastetxeko giroa zaindu eta hezkuntza komunitatearen ongizatea bilatu.  
K7.1 Ikastetxeko elkarbizitza helburuen jarraipen sistematikoa egin. 
K7.2 Elkarrekiko errespetuan, lankidetzan, tolerantzian eta enpatian oinarritutako eskola-giroa sortu. 
K7.3 Gatazkei ikuspegi eraikitzailetik erantzun eta probentzioari lehentasuna ematen zaiola ziurtatu. 
K7.4 Eraginkortasunez komunikatu era argi eta asertiboan eta entzumen aktiboa praktikatu. 

K8_ Elkarrekin ikasten duen komunitatea. Berrikuntza eta komunitatearen elkarren arteko prestakuntza bultzatuz kideen garapen pertsonal, sozial eta profesionalaren kultura sustatu.  
K8.1 Elkarrekin ikasten duen komunitateko kideen garapenerako plana eraiki, hedatu eta doitu. 
K8.2 Komunitatearen ezagutza, berrikuntza eta ikerketa pedagogikoekin lotutako hobekuntzak inplementatzea ahalbidetu. 
K8.3 Irakasleen etengabeko garapen profesionalean ibilbide propioa bultzatu eta parte-hartze aktiboa indartu. 
K8.4 Ikaskuntza kolaboratiboan irakaskuntza-praktika suspertu. 

K9_ Parte-hartze demokratikoa. Erabakiak hartzean eta hezkuntza-prozesuetan hezkuntza-komunitatea inplikatu eta elkarrizketarako zein eztabaidarako guneak sortu eta komunikazio bide eraginkorrak ezarri.  
K9.1 Ikasleak euren ikaskuntza prozesuaren protagonista izan daitezen bideak ahalbidetu. 
K9.2 Ikastetxeko egituretan, bakoitzari dagokion heinean, eskola-komunitateko kide guztien parte-hartzea aktibatu. 
K9.3 Ikastetxeko komunikazio bide eraginkorrak ahalbidetzeko barneko nahiz kanpoko komunikazio plana eratu, jarraipena egin eta doitu. 
K9.4 Komunitateko kideen arteko sareak ahalbidetu. 

K10_Kanpo harremanak. Beste ikastetxeekin, gizarte-ingurunearekin eta administrazioarekin lankidetzan aritu.   
K10.1 Hezkuntza-sareetan zein beste ikastetxeekin lankidetzan aritu, ezagutza eta esperientzia partekatu. 
K10.2 Ikasleen ibilbideko ikastetxeekin koordinatu, harreman sendoak izan eta trantsiziorako planak zehaztu. 
K10.3 Gizarte-inguruneko erakunde, elkarte, giza-eragile, pertsonekin… ezagutza partekatu, kolaboratu eta heziketaren alde formala zein ez-formala uztartu. 
K10.4 Ikastetxean administrazioa ordezkatu eta administrazioaren aurrean ikastetxeko komunitatearen ordezkari.




II.ERANSKINA. Konpetentzia bakoitzaren ebaluaziorako garapen mailak
a) Garapen eskasa: hezkuntza, edota, antolaketa-jarduerak, zuzendaritzak ezarritako ildo bati baino lehenago, banakako ekimenei edo elkarrekiko harremanik ez duen talderen baten ekimenei erantzuten dien egoerak deskribatzen dira. Zatiketa, ikastetxearen ikuspegi orokorrik eza, ebaluatutako alderdien noizbehinkako agerpena batak bestearekin  zerikusirik izan gabe, eta jarduerak pertsona zehatzen ekimenei erantzutea dira maila honen ezaugarri nagusiak.  
b) Garapen nahikoa: zuzendaritzak ikastetxearen proiektuetan ezarritako ildoak eta helburuak sustatzen dituen egoerak deskribatzen dira, betiere, ikasleen ikasketaren hobekuntza erdigunean izanda erabakiak hartzerakoan edo beraien eskuhartzeen erreferente moduan. Ikastetxearen egitura osoan finkatzea eta hedatzea falta den arren, deskribatutako alderdiak modu egituratuan agertzen hasi dira.  
c) Garapen finkatua: agerikoa da zuzendaritzak ikastetxearen osotasunean esku hartzen duela. Ebaluatutako alderdiak finkatuta eta antolatuta daude, eta hori oro har lotuta dago helburuak edo jarduera-ildoak ezarri izanarekin, abian jartzea planifikatzearekin, inplementatzearekin eta lortutako lorpena ebaluatzearekin. Agerikoa da emaitzak lotuta daudela curriculum- eta antolamendu-eremuetan aldez aurretik hartutako erabakiekin.  
d) Garapen aurreratua: bikaintasun-maila da. Zuzendaritzaren esku-hartzea eredu da ikastetxeko edo beste ikastetxe eta erakunde batzuetako gainerako profesionalentzat. Praktika on eta berritzaileak erakusten dira. Ikastetxeak definitutako parametroen arabera funtzionatzea lortu eta mantendu da, eta ikaskuntzaren eta etengabeko hobekuntzaren kulturan finkatuta dago.  












III.ERANSKINA. Zuzendaritza Proiektuaren aginte koadroa
	AGINTE KOADROA

	
	Lotura konpetentziarekin
	Helburuak
(SMARTS)
	LORPEN ADIERAZLEAK
(SMARTS)
	DENBORALIZAZIOA

	
	
	
	
	 20..-20..
	 20..-20..
	20..-20..
	20..-20..

	1.
	
	
	
	
	
	
	

	
	
	
	
	
	
	
	

	2.
	
	
	
	
	
	
	

	
	
	
	
	
	
	
	

	3.
	
	
	
	
	
	
	

	
	
	
	
	
	
	
	

	
…
	
	
	
	
	
	
	

	
	
	
	
	
	
	
	






IV.ERANSKINA.  Ebaluazio-prozesuaren jarduerak agintaldiaren urte bakoitzeko.
1. urtea. Ebaluazioaren hasiera eta mentorizazioa:
· Ebaluazio-prozesu osoaren aurkezpena: jarduerak, metodologia, tresnak, lorpen adierazleak, marko konpetentziala eta garapen mailak.
· Hasierako ebaluazioa. Zuzendaritza taldearen autoebaluaziotik abiatuta hamar konpetentzien garapen mailak kokatzea. Indarguneak eta hobekuntzako alderdiak identifikatu,  hobekuntza alderdiak adostu, lehenetsi eta agintaldian zehar denboralizatu. 
· Zuzendari-mentorearen informazio-txostena ebaluaziora gehitu: planifikazioa, indarguneak eta hobekuntza proposamenak. 
· 1. urteko hobekuntza proposamenen jarraipena egitea. 

2. urtea. Jarraipena eta kanpo kontrastea:
· Dokumentazio estrategikoaren azterketa (ZP,  IUP, eta IUM)
· Kanpo Kontrastearen informazio-txostena ebaluaziora gehitzea.
· Hobekuntza proposamenen jarraipena egitea. 
· 10 konpetentzien garapen mailen aurrerapena zehaztea.

3. urtea. Jarraipena eta hezkuntza komunitatearen ekarpenen jasoketa:
· Dokumentazio estrategikoaren azterketa (ZP,  IUP, eta IUM)
· Kideen autoebaluazioa eta koebaluazioa. 
· Hezkuntza komunitatearen informazio jasoketa.
· 10 konpetentzien garapen mailen aurrerapena zehaztea.

4. urtea. Jarraipena eta ebaluazioaren amaiera (ebaluazio-egiaztatzailea):
· Dokumentazio estrategikoaren azterketa (ZP,  IUP, eta IUM)
· Ebaluazio egiaztatzailea: Zuzendaritza funtzioaren ebaluaziorako amaierako txostena.




















V. ERANSKINA: ebaluazio egiaztatzailea. Amaierako txostena

ZUZENDARITZA FUNTZIOAREN EBALUAZIOA

X ALDIKO ZUZENDARITZA TALDEAREN BUKAERAKO TXOSTENA
(Epea:            )
 
	Ikastetxearen izena 
	 

	Ikastetxearen kodea 
	 

	Herria 
	 

	Zona 
	 

	Lurraldea 
	 



	Zuzendaria: 
	 

	Ikasketaburua 
	 

	Idazkaria 
	 



	 
	Garapen maila 
	ESKASA 
	NAHIKOA 
	FINKATUA 
	AURRERATUA 

	K1 
	PLANGINTZA ESTRATEGIKOA : ikastetxearen kultura eta ingurua aintzat hartuta plangintza estrategikoa gidatu, garatu, gainbegiratu eta ebaluatu. 

	K1 
	KONPETENTZIAREN BALORAZIO OROKORRA 
	 
	 
	 
	 
	


·  
	K2 
	ERALDAKETARAKO ANTOLAKETA: eraldaketarako antolaketa zehaztu eta ezarri inklusioaren printzipioetan oinarrituta.  

	K2 
	KONPETENTZIAREN BALORAZIO OROKORRA 
	 
	 
	 
	 


·  
	K3 
	LIDERGO PEDAGOGIKOA: zehaztutako helburuak kontuan hartuz ikas-irakaskuntza prozesuen kalitatea eta haien ebaluazioa lideratu. 

	K3 
	KONPETENTZIAREN BALORAZIO OROKORRA 
	 
	 
	 
	 


·  
	K4 
	LIDERGO PARTEKATUA: ikastetxeko pertsonen inplikazioa eta pertenentzia sentimendua sustatu. 

	K4 
	KONPETENTZIAREN BALORAZIO OROKORRA 
	 
	 
	 
	 


·  
	K5 
	IKASLE GUZTIEN ARRAKASTA: inklusio, ekitatea eta justizia-sozialerako hezkuntza lidergoa garatu, ikasle guztien arrakasta bermatuko duten baldintzak bultzatuz.  

	K5 
	KONPETENTZIAREN BALORAZIO OROKORRA 
	 
	 
	 
	 


·  
	K6 
	PRINTZIPIO ETIKOAK: Printzipio etikoen arabera eredugarritasunez jardun. 

	K6 
	KONPETENTZIAREN BALORAZIO OROKORRA 
	 
	 
	 
	 


·  
	K7 
	ELKARBIZITZA POSITIBOA: Elkarbizitza positiboa oinarri hartuta ikastetxea lideratu. 

	K7 
	KONPETENTZIAREN BALORAZIO OROKORRA 
	 
	 
	 
	 


·  
	K8 
	ELKARREKIN IKASTEN DUEN KOMUNITATEA: Berrikuntzak bultzatuz, elkarrekin ikasten duen komunitateko kideen garapen pertsonala, soziala, eta profesionalaren kultura sustatu. 

	K8 
	KONPETENTZIAREN BALORAZIO OROKORRA 
	 
	 
	 
	 


·  
	K9 
	PARTE HARTZE DEMOKRATIKOA: parte-hartze demokratikoa bultzatu eta inplementatu. 

	K9 
	KONPETENTZIAREN BALORAZIO OROKORRA 
	 
	 
	 
	 


·  
	K10 
	KANPO HARREMANAK: beste ikastetxeekin, gizarte-ingurunearekin eta administrazioarekin lankidetzan aritu 

	K10 
	KONPETENTZIAREN BALORAZIO OROKORRA 
	 
	 
	 
	 


·  
	 
	Gai 
	Ez gai 

	Zuzendaria: 
	 
	 

	Ikasketaburua 
	 
	 

	Idazkaria 
	 
	 


 

	
	Ebaluaziotik eratorritako hobekuntza proposamenak

	
	 










Hezkuntza Ikuskariaren sinadura eta data 




VI. ERASNKINA. Konpetentzia bakoitzaren emaitzak aztertzeari ematen zaion haztapena: 

	KONPETENTZIA 
	HAZTAPENA 

	K1. ESTRATEGIA (%6) 
K1:Emaitzak edota PDCA (%2) 
	%8

	K2. ERALDAKETARAKO ANTOLAKETA (%6) 
K2:  Emaitzak edota PDCA  (%2) 
	%8

	K3. LIDERGO PEDAGOGIKOA (%10) 
K3:  Emaitzak edota PDCA  (%3) 
	%13

	K4. LIDERGO PARTEKATUA(%10) 
K4:  Emaitzak edota PDCA  (%3) 
	%13

	K5. IKASLE GUZTIEN ARRAKASTA(%10) 
K5:  Emaitzak edota PDCA  (%3) 
	%13

	K6. PRINTZIPIO ETIKOAK(%6) 
K6:Emaitzak edota PDCA (%2) 
	%8

	K7. ELKARBIZITZA POSITIBOA(%10) 
K7:  Emaitzak edota PDCA  (%3) 
	%13

	K8. ELKARREKIN IKASTEN DUEN (%6) 
K8:  Emaitzak edota PDCA  (%2) 
	%8

	K9. PARTE-HARTZE DEMOKRATIKO(%6) 
K9:  Emaitzak edota PDCA  (%2) 
	%8

	K10. KANPO HARREMANAK(%6) 
K10:  Emaitzak edota PDCA  (%2) 
	%8

	GUZTIRA 
	%100



